
FONDO SOLIDARIO E AXUDAS PARA ADQUISICIÓN DE LIBROS DE TEXTO E MATERIAL ESCOLAR PARA O CURSO 2024/2025
Orde do 7 de maio de 2024 publicado no DOG de data 20 de maio de 2024. 
Prazo de presentación: do 21 de maio ata o 17 de xuño de 2024, para os que presenten a solicitude presencialmente no colexio e ata o 21 de xuño para os que a presenten na sede electrónica.
Horario secretaría: 12:30h á 13:30h.
Tipos de axuda:
· Fondo solidario de libros de texto en 3º, 4º, 5º e 6º de EP e 1º, 2º, 3º e 4º da ESO
· Axudas para adquirir libros de textos en 1º e 2º de EP e en Educación Especial.
· Axudas para adquirir material escolar en todos os cursos de EP, ESO e EE.
Forma de presentación:
Poderán realizar a solicitude accedendo a aplicación fondolibros, e unha vez teñan cubertos todos os datos, deberán gardala, obtendo así o número de solicitude, e posteriormente poderán optar polas seguintes formas de presentación:
· Presentación na sede electrónica da Xunta de Galicia (con nº de solicitude).
https://sede.xunta.gal
· Presentación no centro:
· Cubrindo e imprimindo o formulario, anexo I e o anexo II debidamente asinados xunto coa documentación (a solicitude xa terá asignado un número pola aplicación).
· Cubrindo a solicitude de xeito manual (sen número de solicitude) xunto coa documentación e presentala no centro.
Documentación: 
· Anexo I debidamente cuberto e Anexo II para a comprobación dos datos dos membros computables da unidade familiar. No caso de que os membros computables se opoñan á consulta de datos, deberán indicalo no recadro correspondente e achegar os documentos xustificativos.
· Orixinal e fotocopia do libro de familia e DNI, onde figuren todos os membros computables. Se non hai libro de familia ou este non reflicte a situación familiar actual, hai que aportar documentación que acredite o número de membros (sentenza xudicial de separación e convenio regulador, certificado de convivencia, informe de servizos sociais…).
· Orixinal e fotocopia do certificado do grao de discapacidade do/da alumno/a ou calquera membro da familia, se fose o caso, recoñecido por un órgano que non pertenza á Xunta de Galicia.
· Violencia de xénero: acreditarase en calquera das formas que enumera o artigo 5 da lei 11/2007 do 27 de xullo, galega para a prevención e o tratamento integral de violencia de xénero.
· Resolución xudicial de incapacitación con patria potestade prorrogada ou rehabilitada, no caso que corresponda.
· Resolución administrativa ou xudicial acreditativa da situación de acollemento ou certificado do centro de menores para o alumnado en situación de tutela ou garda da Xunta de Galicia.
· Certificado de convivencia ou informe de servizos sociais, no caso de que o pai e a nai ou titor carezan de DNI ou NIE.
Número de solicitudes: unha única solicitude para todos os irmáns que estean matriculados no mesmo centro, indicando o nivel que cursará cada un, e que será común para o fondo solidario, a axuda para adquisición de libros de texto e a axuda para a adquisición de material escolar.
Determinación da renda familiar:
A renda da unidade familiar será o resultado de sumar as rendas de cada un dos membros computables da familia que obteñan ingresos de calquera natureza, correspondentes ao exercicio fiscal 2022; sumaranse a base impoñible xeral (recadro 435) e a base impoñible do aforro (recadro 460). Cando non se presentase declaración teranse en conta os ingresos de acordo cos datos tributarios facilitados pola AEAT.
A renda per cápita da unidade familiar é o resultado de dividir a renda da unidade familiar do exercicio fiscal de 2022 entre o número de membros computables, tendo en conta que computarán por dous os membros que acrediten unha discapacidade igual ou superior ao 33% ou a percepción dunha pensión da Seguridade Social por incapacidade permanente nos graos de total, absoluta ou grande invalidez, ou a equivalente de clases pasivas.
 Nota: As rendas per cápitas superiores a 10.000 euros non serán beneficiarios da axuda para a adquisición de libros de texto (1 e 2º de EP) e/ou material escolar, agás naqueles casos onde se acredite unha discapacidade igual ou superior ao 33% ou a percepción dunha pensión da Seguridade Social por incapacidade permanente nos graos de total, absoluta ou grande invalidez ou equivalente de clases pasivas.
Alumnado con discapacidade igual ou superior ao 65% que non empregue libros:
Este alumnado matriculado en 3º, 4º, 5º e 6º de EP e  1º, 2º, 3º e 4º da ESO, cando a xuízo do docente, non poida usar libros de texto do curso no que estea matriculado e non existan libros adecuados no fondo solidario en ningún curso, recibirá un vale para libros e outro para material escolar, con independencia do nivel de renda.
Alumnado con necesidades específicas de apoio educativo: 
Este alumnado matriculado en 3º, 4º, 5º e 6º de EP e  1º, 2º, 3º e 4º da ESO, cando a xuízo do docente, non poida usar libros de texto do curso no que estea matriculado e non existan libros adecuados no fondo solidario en ningún curso, recibirá un vale para libros e outro para material escolar, en función do nivel da renda (agás o alumnado en garda ou tutela da Xunta de Galicia para o que non se terá en conta o nivel da renda).
IMPORTANTE: 
· Para ser beneficiario destas axudas é necesario ter devolto os libros que se entregaron o curso anterior, se foi o caso.
· No caso de separación ou divorcio e sempre que os dous proxenitores conserven a patria potestade, deben asinar os dous a solicitude.
· Os alumnos/as de 6º de EP terán que entregar a solicitude no IES Terra de Soneira ou no Instituto no que fixeran a solicitude de admisión.
· Código do centro: 15019372.
· Deberanse traer os orixinais e as fotocopias da documentación solicitada (no centro NON  se farán fotocopias).
· Poden descargar o impreso en https://www.edu.xunta.es/fondolibros ou recoller unha copia do mesmo no centro.
